
GOUVÈNÈ CUOMO ANONSE $2 MILYON POU MODÈNIZE KLINIK SANTE PIBLIK 

KONTE ONEIDA  
 

Reyabilitasyon konplè pral amelyore aksè a bon jan kalite sante ak sèvis medikal 
pou rezidan yo nan Konte Oneida 

Gouvènè Andrew M. Cuomo jodia te anonse yon sibvansyon $2 milyon dola pou sipòte 
reyabilitasyon konplè nan Klinik Sante Piblik nan Utica Depatman Sante Konte Oneida. 
Pwojè sa pral gen ladan mizajou ak ranplasman konplè ensfrastrikti enpòtan ak 
ekipman nan klinik sante gratis la, sa ki pral amelyore aksè epi asire lap kontinye bay 
bon jan kalite sante ak sèvis medikal yo.  
 
“Klinik Sante Piblik Konte Oneida bay swen sante premye klas pou moun yo nan rejyon 
sa a, e etablisman l dwe matche avèk kalite sèvis yo ofri yo,” Gouvènè Cuomo te 
deklare. “Nou fyè pou n envesti nan reyabilitasyon konplè etablisman sa a, sa ki pral 
asire ke sèvis enpòtan sa yo rete disponib pou ane kap vini yo.” 
 
Nan fason pou asire klinik sante piblik la anmezi pou kontinye bay sèvis sante ak 
byennèt pou moun yo nan Konte Oneida, Gouvènè Cuomo te mande Devlopman 
Empire State yon sibvansyon $2 milyon dola pou ede avèk reyabilitasyon konplè ki 
planifiye nan etablisman an. Pwojè a pral gen ladan yon nouvo antre onivo sòl la, sal 
egzamen modèn, yon nouvo asansè, sal datant ki pi konfòtab. 
 
Depi li te fin etabli nan William Gibson Memorial kòm Depatman Sante Vil Utica nan 
kòmansman ane 1930 yo, Klinik Sante Piblik la te bay sèvis medikal ak byennèt 
enpòtan pou rezidan yo nan vil Utica ak Konte Oneida. Pandanke kalite swen an te rete 
eksepsyonèl pandan ane yo, lòt aspè yo nan klinik la – spesyalman nan bilding kote li 
loje – yo gen bezwen pou reparasyon oswa amelyorasyon.  
 
Egzekitif Konte Oneida Anthony Picente te deklare, “Mwen vle remèsye Gouvènè 
Cuomo pou angajman kontinyèl li nan Konte Oneida ak nan rejyon nou an. Klinik sante 
Konte Oneida bay moun sila yo ki nan bezwen bon jan kalite sante, gratis ak sèvis swen 
medikal pandan lap bay pwogram sante piblik debaz obligatwa. Kounye a, avèk 
sibvansyon sa ak kapasite pou Konte Oneida fè yon angajman finansye nou pral fè yon 
reyabilitasyon konplè enkli yon nouvo antre ak sal egzamen modèn. Finalman bilding 
lan pral menm jan avèk swen ke yo bay andedan l.” 

Klinik Sante Piblik la bay rezidan yo nan Konte Oneida, anpil ladan yo defavorize, fanmi 
ki gen revni fèb yo ak moun oswa granmoun, avèk aksè a bon jan kalite sèvis medikal 
ak swen sante gratis, enkli pwogram debaz obligatwa sante piblik vaksinasyon, maladi 
ki transmèt seksyèlman, tibèkiloz ak maladi ki transmèt, ak sante matènèl lakay timoun. 
Nan ane 2013, klinik lan te sèvi oswa trete plis pase 5,500 pasyan ak kliyan e li te fè 
preske 3,400 envestigasyon nan rapò sou maladi ki transmisib yo. Anplis, Pwogram 
Prevansyon Blesi ki finanse federalman, sa ki gen ladan chèz machin pou tibebe ak 
pwogram distribisyon kas bisiklèt, bay 175 chèz machin pou defavorize yo, rezidan ki 
gen revni fèb yo ak 516 kas pou timoun nan ane 2013. 

### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


